
  

 

 

 

ᐱᓕᕆᐊᖑᓯᒪᔪᑦ 

ᐃᓕᓐᓂᐊᓕᓵᖅᑐᑦ ᐅᓪᓗᓕᒫᕈᓐᓇᕐᒪᖔᑦ ᖃᐅᔨᓴᕈᑕᐅᓂᐊᖅᑐᖅ 

ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᕗᑦ ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖃᑦᑕᓕᕐᓗᑎᒃ 

ᐱᒋᐊᕈᑎᖃᕐᓗᑎᒃ ᑕᓪᓕᒪᓂᒃ ᐃᓕᓐᓂᐊᕐᕕᖕᓂᒃ ᖃᐅᔨᓴᕈᑕᐅᓂᐊᖅᑐᓂᒃ 2023-2024 

ᐃᓕᓐᓂᐊᕐᓇᖅ ᐊᕐᕌᒍ ᐊᑐᖅᑎᓪᓗᒍ. ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᑕᐅᖃᑦᑕᖅᐳᑦ 

ᐊᓯᖏᓐᓂᒃ ᑲᓇᑕᒥ ᑭᒡᒐᖅᑐᐃᕕᐅᔪᓂᒃ ᑕᑯᓯᒪᓪᓗᑎᒡᓗ ᐃᑲᔫᑎᑦᑎᐊᕙᐅᓂᖓᓂᒃ ᐃᓕᓐᓂᐊᖅᑎᑦ 

ᐊᓂᒍᐃᕙᓪᓕᐊᔪᓄᑦ ᐊᒻᒪ ᓄᑕᖅᑲᑦ ᐱᕙᓪᓕᐊᓂᖏᓐᓂ. 

ᐅᑯᐊ ᐃᓕᓐᓂᐊᕐᕖᑦ ᖃᐅᔨᓴᕈᑕᐅᔪᒥᑦ ᐃᓚᐅᓂᐊᖅᑐᑦ: 

• ᓇᓄᖅ ᐃᓕᓐᓂᐊᕐᕕᒃ, ᓂᐊᖁᙴ 

• ᖃᖅᑲᓕᒃ ᐃᓕᓐᓂᐊᕐᕕᒃ, ᑭᒻᒥᕈᑦ 

• ᕕᒃᑐ ᓴᒻᒧᖅᑐᖅ ᐃᓕᓐᓂᐊᕐᕕᒃ, ᐃᒡᓗᓕᒑᕐᔪᒃ. 

• ᐃᓄᒡᓚᒃ ᐃᓕᓐᓂᐊᕐᕕᒃ, ᑎᑭᕋᕐᔪᐊᖅ 

• ᔨᒥ Hᐃᑯᒃ ᐃᓕHᐊᒃᕕᒃ, ᖁᕐᓗᖅᑐᖅ 

 

ᐃᓚᒋᐊᖅᑕᐅᓂᖓ ᐅᓪᓗᓕᒫᓕᕐᓗᑎᒃ ᐃᓕᓐᓂᐊᓕᓵᖅᑐᑦ ᐱᕙᓪᓕᐊᑎᑦᑎᓂᐊᖅᐳᖅ ᓄᓇᕗᒻᒥ 

ᐱᓕᕆᐊᕆᕙᒃᑕᖏᓐᓂᒃ ᐃᓕᓐᓂᐊᖅᑎᓄᓪᓗ ᐃᓕᓴᐃᔾᔪᑎᒃᓴᒃᑲᓐᓂᕐᓂᒃ ᐊᑐᐃᓐᓇᐅᑎᑦᑎᓗᑎᒃ. 

ᐃᓕᓐᓂᐊᖅᑎᓂᒃ ᐃᑲᔪᕐᓂᐊᖅᐳᖅ ᑐᑭᓯᕙᓪᓕᐊᓗᑎᒃ ᐃᖅᑲᐅᒪᔪᓐᓇᖅᓯᕙᓪᓕᐊᓗᑎᒃ 

ᐊᔪᕈᓐᓃᖅᓴᕐᓗᑎᒡᓗ ᐱᒻᒪᕆᐊᓗᖕᓂᒃ ᓲᕐᓗ ᐃᓄᐃᑦ ᐃᓕᖅᑯᓯᖓᓂᒃ ᐅᖃᐅᓯᖓᓂᒡᓗ, 

ᐅᖃᓕᒫᕆᐅᖅᓴᓂᕐᒥᒃ, ᓈᓴᐅᓯᕆᓂᕐᒥᒃ, ᐊᒻᒪᓗᑦᑕᐅᖅ ᑎᒥᒃᑯᑦ ᖃᓄᐃᙱᑦᑎᐊᕐᓂᕐᒥᒃ, 

ᐃᓅᖃᑎᒌᑦ−ᐃᒃᐱᖕᓂᐊᓂᖏᓐᓂᒃ.   

ᐊᔾᔨᒌᙱᑦᑐᓂᒃ ᐃᑲᔫᑎᒃᓴᓂᒃ ᐊᑐᐃᓐᓇᐅᑎᑦᑎᑎᓪᓗᒋᑦ ᐃᓕᓐᓂᐊᖅᑎᓄᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᐃᓕᓴᖅᓯᒋᕗᑦ ᐱᒻᒪᕆᐅᓂᖓᓂᒃ ᓱᒃᑲᐃᑦᑐᒥᒃ ᐃᓚᒋᐊᖅᐸᓪᓕᐊᓗᒋᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᓕᕐᓗᑎᒃ ᐃᓕᓐᓂᐊᓕᓵᖅᑐᑦ.  

ᒫᓐᓇᐅᔪᖅ, ᓄᓇᕗᒻᒥ ᐃᓕᓐᓂᐊᕐᕕᓕᒫᑦ ᐃᓂᖃᖅᑐᐃᓐᓇᐅᙱᒻᒪᑕ ᐅᕝᕙᓘᓐᓃᑦ 

ᐃᑲᔫᑎᒃᓴᖃᙱᒻᒪᑕ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᑕᐅᓂᐊᕐᓗᑎᒃ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, 

ᐃᓕᓴᐃᔨᓂᑦ ᐃᖅᑲᓇᐃᔭᖅᑎᓂᓪᓗ ᕿᒥᕐᕈᓪᓗᑎᒃ ᐃᓕᓐᓂᐊᕐᕕᐅᑉ ᐃᓂᒋᓇᔭᖅᑕᖓᓂ 

ᐃᓐᓄᒍᓐᓇᕐᓂᕆᔭᕆᐊᓕᖓᓂᒡᓗ. ᐃᓕᓐᓂᐊᕐᓂᓕᕆᔨᒃᑯᑦ, ᑲᑐᔾᔨᖃᑎᖃᖅᖢᑎᒃ ᐱᓕᕆᖃᑎᒥᓂᒃ, 

ᐋᖅᑭᒃᓱᐃᕙᓪᓕᐊᕗᑦ ᐊᑯᓂᐅᔪᒧᑦ ᐸᕐᓇᐅᑎᒥᒃ ᐊᑐᓕᖅᑎᑕᐅᕙᓪᓕᐊᖏᓐᓇᕈᓐᓇᖅᑐᒥᒃ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖃᑦᑕᓕᕐᓗᑎᒃ ᐃᓕᓐᓂᐊᕐᕕᖕᓂ ᑕᒪᐃᓐᓂᒃ ᓄᓇᕗᒻᒥ.  



2023-2024−ᒥ ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖅ ᐃᓕᓐᓂᐊᕈᓐᓇᕐᒪᖔᑦ ᖃᐅᔨᓴᕈᑕᐅᔪᖅ 

ᓯᕗᓪᓕᖅᐹᖑᕗᖅ ᖃᐅᔨᒪᔾᔪᑕᐅᓂᐊᖅᖢᓂ ᐱᓕᕆᑎᑦᑎᔪᓕᒫᓂᑦ ᐊᑐᐃᓐᓇᕈᖅᑎᑕᐅᔪᒥᑦ. 

ᖃᐅᔨᓴᕈᑕᐅᓂᐊᖅᑐᖅ ᐅᓪᓗᓕᒫᖅ  ᐃᓕᓐᓂᐊᓕᓵᖅᑐᑦ ᐃᓕᓐᓂᐊᕈᓐᓇᕐᒪᖔᑦ ᑕᓪᓕᒪᓂᒃ 

ᓂᕈᐊᖅᑕᐅᓯᒪᔪᓂᑦ ᐃᓕᓐᓂᐊᕐᕕᖕᓂ ᓇᓗᓇᐃᖅᓯᔾᔪᑕᐅᓂᐊᖅᐳᑦ ᐃᓚᒋᐊᖅᑕᐅᔪᑦ ᐱᓕᕆᐊᒃᓴᐃᑦ 

ᐃᑲᔪᕐᓂᖃᕐᒪᖔᑦ ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᓪᓗ. ᐃᓕᓐᓂᐊᕐᓂᓕᕆᔨᒃᑯᑦ 

ᖃᐅᔨᓴᕐᓂᐊᖅᐳᑦ ᖃᐅᔨᓴᕈᑕᐅᔪᖅ ᖃᓄᐃᑉᐸᓪᓕᐊᓂᖓᓂᒃ ᐃᓕᓐᓂᐊᕐᓇᒥ ᐊᕐᕌᒍ ᐊᑐᖅᑎᓪᓗᒍ. 

ᐃᓕᑕᐅᔪᑦ ᖃᐅᔨᓴᕈᑕᐅᔪᒥᑦ ᐊᑐᖅᑕᐅᓂᐊᖅᐳᑦ ᑐᓴᐅᒪᔾᔪᑕᐅᓗᑎᒃ ᐃᓕᓐᓂᐊᕐᓂᓕᕆᔨᒃᑯᑦ 

ᐊᑯᓂᐅᔪᒧᑦ ᐸᕐᓇᐅᑎᒋᓂᐊᖅᑕᖓᓂ ᖃᐅᔨᒪᖁᓪᓗᒋᓪᓗ ᐃᓕᓐᓂᐊᕐᕕᓕᒫᑦ ᓄᓇᕗᒻᒥ 

ᐱᕙᒌᔭᖅᓯᒪᑦᑎᐊᕐᓂᖏᓐᓂᒃ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᑦ ᐃᓕᓐᓂᐊᖅᑎᑦᑎᓂᐊᖅᑐᓂᑦ 

ᓄᓇᓕᖕᓂ.  


